
Дневни билтени

На 24.10.2023 од страна на полициски службеници од СВР Битола-ОВР Прилеп на патниот правец кон
Вештачко езеро, непосредно пред место викано „Стар присад“, затекнати биле М.Р.(29) и Р.В.(42)
двајцата од Прилеп со две запрежни возила натоварени со бесправно исечени огревни дрва од околу 1.5
м3, како и една моторна пила. Дрвнатата маса и моторната пила биле одземени и предадени на
Национални шуми-ПСШ-Црн Бор Прилеп. При постапувањето како и обиколка на теренот во место викано
„Студенец“ пронајдени биле и 8м3 дабови и букови дрва при што известени биле Шумска полиција и
„Национални шуми-ПСШ Црн Бор-Прилеп“ за понатамошно постапување Исто така, на 24.11.2023 од
страна на полициски службеници од СВР Битола -ОВР Ресен во содејсво со ЈП Национални шуми Ресен
била извршена контрола на местата: Ресен, с.Златари, с.Кривени, с.Болно, с.Евла, с.Избишта сите
ресенски, при што во с. Кривени пронајдени биле зелени дабови огревни дрва 2м3 и истите се предадени
на ЈП „Национални шуми" Ресен.

На 24.11.2023 во 22.40 часот полициски службеници од СВР Битола-ОВР Македонски Брод го лишиле од
слобода А.Т.(33) од с.Преглово поради основано сомнение за извршена тешка кражба казниво по чл.236
од КЗ на РСМ. Имено, тој извршил тешка кражба во куќа во с.Преглово-Македонски Брод од каде одзел
повеќе предмети. А.Т во целост го признал кривичното дело,а украдените предмети ќе бидат вратени на
сопственикот.

Секторот за внатрешни работи Тетово вчеравечер и ноќеска (24/25 ноември) спроведе акциска контрола
за санкционирање на возачите кои ги управуваат возилата под дејство на алкохол, при што се
санкционирани 10 возачи (ТЕ-4 и ГВ-6).Сите се веднаш исклучени од сообраќај и изготвени им се
соодветни поднесоци со парични глоби од 225 до 370 евра во денарска противвредност, а времено ќе им
бидат одземени и нивните возачки дозволи од три месеци до една година. Санкционирани, исто така, биле
и 24 други видови сообраќајни прекршоци (ТЕ-15 и ГВ-9).

Вчера (24 ноември) од 8 до 20 часот на подрачјето на СВР Тетово спроведени се повеќе контролни
активности за брзина со која се движат возилата, во рамките на кои биле санкционирани 22
пречекорувања на максимално дозволената брзина надвор од населено место ( ТЕ-15 и ГВ-7).Притоа, еден
возач (ТЕ) пречекорил за повеќе од 70 километри на час...Санкционирано, исто така, било и 1
пречекорување на пропишаната брзина (ТЕ) во населено место, како и 25 други видови сообраќајни
прекршоци (ТЕ-21 и ГВ-4).

Секторот за внатрешни работи Скопје во текот на вчерашниот ден (24.11.2023) продолжи со контролите
во областа на сообраќајот. На територија на град Скопје изречени се вкупно 120 мерки, меѓу кои за
возење повеќе од дозволената брзина осум санкции, 10 мерки за возење без возачка дозвола, пет
санкции за користење мобилен телефон при возење...

На 24.11.2023 во 17.30 часот било пријавено дека во Скопје на крстосницата од ул.„Ѓорче Петров“, ул.
„Знеполе“ и ул.„Мајски манифест“ патничко моторно возило „рено“ со скопски регистарски ознаки,
управувано од Х.А.(66) од с.Љубин-скопско, удрило во М.С.(47) од Скопје. Во несреќата со тешки телесни
повреди се здобила М.С., констатирани во Комплексот клиники „Мајка Тереза“. Извршен бил увид од
увидна екипа од СВР Скопје.

На 24.11.2023 во 12.35 часот во Полициската станица Кисела Вода Ѓ.С.(67) од Скопје пријавил дека на
ул.„Христо Татарчев“ бил каснат од куче скитник.

На 24.11.2023 во 12.30 часот во Полициската станица Аеродром Н.Б.(18) од Скопје, пријавила дека на
бул.„Видое Смилески- Бато“ била касната од куче скитник.

На 24.11.2023 во 18.00 часот во Полициското одделение Петровец О.Ц.(45) од с.Ржаничино-скопско
пријавил дека во близина на автопатот Велес-Скопје кај с.Ржаничино бил каснат од куче.

На 24.11.2023 на подрачјето на СВР Штип била спроведена акциска контрола на возачи кои управуваат
возила со брзина поголема од пропишаната. За време на контролата биле констатирани 21 прекршоци, од
кои 18 надвор од населено место и 3 во населено место.Ноќта на 24/25.11.2023 во времето од 23.00 до
05.00 часот спроведена е акциска контрола на возачи кои управуваат возило под дејство на алкохол.
Притоа биле санкционирани 5 прекршоци.

Денеска (25.11.2023) во 02.30 часот при контрола на угостителски објект во Берово од полициски
службеници, биле затекнати малолетни лица после 24.00 часот. По документирање на случајот ќе бидат
поднесени соодветни поднесоци.

Денеска (25.11.2023) во времето од 00.10 до 01.20 часот од страна на полициски службеници од СВР
Битола беше извршена акциска контрола во кафе бар лоциран во Старата чаршија во Битола при што беа
затекнати 68 малолетници, од кои 8 малолетници под дејство на алкохол. По документирање на случаите
ќе следуваат соодветни поднесоци.

На 24.11.2023 во 21.00 часот во трговски центар на подрачјето на Карпош полициски службеници од
Единицата за внатрешни работи Карпош ја лишиле од слобода Ј.М.(19) со живеалиште во Пробиштип, а со
престој во Скопје, поради постоење основи на сомнение за сторени кривични дела кражба и тешка
кражба. Имено пријавената од четири различни дуќани во трговскиот центар одземала предмети. Со неа
бил извршен службен разговор во кој во целост го појаснила начинот на извршувањето на кривичните
дела. Украдените предмети ќе бидат вратени на сопствениците и по целосно документирање на случајот
ќе следи соодветна пријава.

 

Денеска (25.11.2023) во 00.35 часот, на ул.„Коста Абраш“ во Охрид, приведен е М.И.(19) од Охрид кај
кого, при извршен преглед, полициските службеници пронајдоа и одзедоа марихуана. По целосно
документирање на настанот, против него ќе биде поднесена соодветна пријава.

На 24.11.2023 во 11.40 часот, во ОВР Дебар, приведени се С.Д.(33), Д.М.(27), двајцата од Скопје како и
В.И.(22) од Куманово. При извршени контроли на улицата „1 мај“ во Дебар, полициските службеници ги
затекнале пријавените како на питачење наведуваат малолетни лица. По извршени разговори во
присуство на претставник на Центарот за социјални работи од Дебар и по целосно документирање на
настанот, против нив ќе бидат поднесени соодветни пријави.

 

 

На 24.11.2023 во 23.50 часот во СВР Скопје 60 годишен маж пријавил дека околу 16.30 часот во
с.Ракотинци-скопско бил физички нападнат од неговиот брат Љ.В. Се преземаат мерки за расчистување
на случајот.

 

На 23.11.2023 во 13.30 часот во СВР Скопје било пријавено дека на подрачјето на Кисела Вода по
претходно недоразбирање бил нарушен јавниот ред и мир со физичка пресметка помеѓу С.П.(26) и Ф.К.
(25) двајцата од Скопје. По целосно документирање на случајот ќе следи соодветен поднесок.

 

На 24.11.2023 во 12.40 часот во СВР Скопје било пријавено дека на подрачјето на Карпош бил нарушен
јавниот ред и мир со физичка пресметка помеѓу О.П.(27) и З.П.(60) двајцата од Скопје. По целосно
документирање на случајот ќе следи соодветен поднесок.

 

На 23.11.2023 во 12.40 часот во СВР Скопје од Комплексот клиники „Мајка Тереза“ било пријавено дека
кај нив бил донесен со тешки телесни повреди М.А.(48) од с.Љуботен-скопско, со кои се здобил при
извршување на работни задачи на бензинска пумпа на подрачјето на Чаир. Извршен бил увид од увидна
екипа од СВР Скопје и известен бил трудов инспектор.

На 24.11.2023 во 18.15 часот во СВР Скопје Х.А.(56) од с.Љубин-скопско пријавил дека на подрачјето на
Ѓорче Петров, по претходно случена сообраќајна несреќа, бил физички нападнат од едно лице. Се
преземаат мерки за расчистување на случајот.

На 24.11.2023 во Одделението за недозволена трговија со дрога и оружје при СВР-Велес дошла 48-
годишна велешанка заедно со својот малолетен син и предала две пакувања со марихуана и бела
грутчеста материја кои ги пронашла кај нејзиниот малолетен син. Се преземааат мерки за расчистување
на случајот.

Денеска (25.11.2023) во 01.00 часот полициски службеници од СВР Куманово го лишиле од слобода Д.М.
(30) од Свети Николе поради тоа што во Општата болница Куманово агресивно се однесувал кон
вработените и носел пиштол. Тој бил задржан во полициска станица, пиштолот му бил одземен и по
целосно документирање на случајот ќе следи соодветна пријава.

Денеска (25.11.2023) во 00.30 часот, било пријавено дека на улицата „15-ти Корпус“ во Охрид, патничко
моторно возило „пежо“ со охридски регистарски ознаки, управувано од И.С.(40) од охридското село
Лескоец, излетало од патот. Во несреќата, со тешки телесни повреди се здобил малолетен сопатник во
возилото, а со телесни повреди сопатникот Д.Д.(26) од охридското село Косел, констатирани во болницата
„Св.Еразмо“. Извршен бил увид од увидна екипа од СВР Охрид.

На 24.11.2023 во 10.15 часот во Полициската станица Тетово Х.С.(37) од с.Боговиње-тетовско пријавила
дека во Тетово нејзиниот малолетен син бил каснат од куче скитник.

На 24.11.2023 во 17.10 часот во Тетово на ул.„Благоја Тоска“ полициски службеници од СВР Тетово ги
лишиле од слобода Л.Ш.(18) и М.А.(20) двајцата од с.Ларце-тетовско затоа што кај нив била пронајдена и
одземена марихуана. По целосно документирање на случајот ќе следи соодветен поднесок.

На 24.11.2023 во 13.30 часот во Гостивар на ул.„Тоде Богдановски“ полициски службеници од ОВР
Гостивар го лишиле од слобода И.Б.(31) од Гостивар кој половина час претходно физички го нападнал
неговиот 28 годишен брат. Се преземаат мерки за расчистување на случајот.

На 24.11.2023 во 18.44 часот во СВР Скопје Б.С.(43) од Скопје возач на автобус во ЈСП пријавил дека на
подрачјето на Кисела Вода во автобусот по претходно недоразбирање дошло до нарушување на јавниот
ред и мир со физичка пресметка помеѓу Н.С.(19), Ј.С.(18) и уште тројца малолетници сите од с.Горно
Количани-скопско од една страна и од друга страна М.М.(25) и уште двајца малолетници сите од с.Долно
Количани-скопско.

Денеска (25.11.2023) во 01.40 часот во СВР Скопје, во врска со истиот случај, С.Е.(54) и А.С.(47) двајцата
од с.Горно Количани-скопско пријавиле дека на 24.11.2023 околу 18.40 часот на подрачјето на Кисела
Вода во автобус од физичката пресметка им биле нанесени телесни повреди и на две малолетнички. Се
преземааат мерки за расчистување на случајот

На 24.11.2023 во 21.00 часот во Тетово полициски службеници од СВР Тетово го лишиле од слобода Ј.Х.
(58) од Тетово кој претходно бил пријавен од неговиот сосед Ф.М.(30) дека агресивно се однесувал кон
него и му се заканувал. По целосно документирање на случајот ќе следи соодветен поднесок.

На 24.11.2023 во 11.50 часот Б.Ф.(34) од с.Балиндол-гостиварско пријавила дека на 16.11.2023 во
Гостивар во трговски објект во кој работела била физички нападната од едно женско лице кое го
познавала. Се преземаат мерки за расчистување на случајот.

